“2017-2037-жылдарга мамлекеттик башкаруу секторунда Коомдук сектор үчүн финансылык отчеттуулуктун эл аралык стандарттарын киргизүү стратегиясын бекитүү тууралуу” Кыргыз Республикасынын Өкмөтүнүн 
токтом долбооруна негиздеме-маалымкат 

Кыргыз Республикасынын “Бухгалтердик эсеп жөнүндө” Мыйзамына ылайык, Кыргыз Республикасынын аймагында бюджеттик мекемелер тарабынан колдонулуучу бухгалтердик эсепти жүргүзүү жана финансылык отчеттуулукту түзүүнүн бирдиктүү методологиялык негизи болуп, Эл аралык бухгалтерлер федерациясына караштуу КСФОЭС боюнча Кеңеш тарабынан иштелип чыккан, Коомдук сектор үчүн финансылык отчеттуулуктун эл аралык стандарттары (мындан ары-КСФОЭС) эсептелет. 

КСФОЭС – бул коомдук сектор үчүн финансылык отчеттуулукту  түзүү эрежелерин регламенттөөчү стандарттар. Коомдук сектордун уюмдарына  мамлекеттик башкаруу органдары, мамлекеттик башкаруунун региондук органдары, бийликтин жергиликтүү органдары жана алардын бөлүктөрү кирет. 
Мамлекеттик финансыларды башкаруудагы реформаларды ишке ашыруу алкагында Кыргыз Республикасынын Финансы министрлиги тарабынан КСФОЭСке ылайык бухгалтердик эсеп системасын реформалоо боюнча иштер жүргүзүлүп жатат. 
Мамлекеттик башкаруу секторунда бухгалтердик эсеп системасын реформалоонун негизи болуп эсептөө методу боюнча КСФОЭСти эсептөө моделдери жана принциптери, методдору эсептелет.
КСФОЭСке өтүүнүн максаты болуп бюджеттик мекемелердин бухгалтердик эсебинин системасын рыноктук экономиканын талаптарына шайкеш келтирүү,  финансылык абалдын объективдүү картинасын  түшүндүрүүчү маалыматка бардык кызыкдар колдонуучулардын жеткиликтүүлүгүн камсыздоо жана бюджеттик мекемелердин ишинин жыйынтыктары, ошондой эле кийин жалпысынан мамлекеттин активдеринин жана милдеттенмелеринин консолидацияланган  балансын түзүү боюнча жыйынтыктоочу негизги кадамга өтүү саналат.   
Коюлган максатка жетүү үчүн бухгалтердик эсеп жана финансылык отчеттуулук боюнча ченемдик укуктук базаны КСФОЭСке ылайык иштеп чыгуу зарыл. 
Азыркы учурда, бюджеттик мекемелердин бухгалтердик эсеп системасын өркүндөтүү боюнча өткөрүлүп жаткан реформанын алкагында, бюджеттик мекемелер үчүн  бухгалтердик эсеп жана финансылык отчеттуулуктун жаңы системасынын методологиясын даярдоо боюнча, Кыргыз Республикасынын Өкмөтүнүн 2012-жылдын 4-сентябрындагы № 605 жана  2013-жылдын 20-декабрындагы №691 токтомдору менен берилген ыйгарым укуктардын алкагында, Кыргыз Республикасынын Финансы министрлигинин буйруктары менен төмөнкүлөр бекитилген:  Бухгалтердик эсептин бирдиктүү эсеп планы, Эсептик саясат, Отчеттуулук боюнча жобо, Мамлекеттик башкаруу секторунда бухгалтердик эсепти уюштуруу боюнча жобо. 
Реформаны андан ары ийгиликтүү илгерилетүү максатында, Финансы министрлиги тарабынан  2017-2037-жылдарга мамлекеттик башкаруу секторунда Коомдук сектор үчүн финансылык отчеттуулуктун эл аралык стандарттарын киргизүү стратегиясынын долбоору жана аны ишке ашыра турган орто мөөнөттүү Иш план  иштелип чыккан, анда мамлекеттик башкаруу секторунда бухгалтердик эсептин системасын реформалоонун негизги этаптары жана аны  КСФОЭСке шайкеш келтирүү аныкталат. 
Стратегиянын негизги милдеттери болуп, мамлекеттик сектордо башкаруучулук чечимдерди кабыл алуу жана финансылык башкаруу процессинде пайдаланылуучу маалыматты жакшыртуу аркылуу мамлекеттик сектордо финансылык отчеттуулуктун ачык-айкындуулугун жана сапатын жогорулатуу максатында коомдук сектор үчүн финансылык отчеттуулуктун эл аралык стандарттарын иштеп чыгуу жана ырааттуу түрдө киргизүү (этап менен)  эсептелет. 
Буга байланыштуу, Финансы министрлиги тарабынан  2017-2037-жылдарга мамлекеттик башкаруу секторунда Коомдук сектор үчүн финансылык отчеттуулуктун эл аралык стандарттарын киргизүү стратегиясынын бекитүү тууралуу Кыргыз Республикасынын Өкмөтүнө  сунуш киргизилүүдө. 
 Кыргыз Республикасынын Өкмөтүнүн “2017-2037-жылдарга мамлекеттик башкаруу секторунда Коомдук сектор үчүн финансылык отчеттуулуктун эл аралык стандарттарын киргизүү стратегиясынын бекитүү тууралуу” ушул токтом долбоору  Конституцияга каршы келбейт жана  Кыргыз Республикасынын мыйзамдарына шайкеш келет, жөнгө салуу таасирин талдоого жатпайт, анткени ишкердик ишти жөнгө салууга багытталган эмес. 

Мүмкүн болгон социалдык, экономикалык, укуктук, укук коргоо, гендердик, экологиялык, коррупциялык кесепеттер бул токтом долбоорунда жок. 

Стратегияны ишке ашырууну каржылоо булактары катары  республикалык бюджет жана өнүктүрүү боюнча өнөктөштөрдүн (донорлордун)  каражаттары каралган.  Муну менен катар, Стратегияны ишке ашыруу республикалык  бюджеттен кошумча  финансылык сарптоолорду алып келбейт,  анткени көп иш-чаралар министрликтердин жана   ведомстволордун адистери тарабынан, алардын кызматтык ыйгарым укуктары жана функцияларынын алкыгында ишке ашырылат. Стратегияны ишке ашыруу боюнча техникалык жардамга, ошондой эле КСФОСту иштеп чыгууга жана КСФОЭСту которууга, бухгалтердик кызматтын кызматкерлерин  квалификациясын жогорулатууга  каражаттар өнүктүрүү боюнча өнөктөштөрдүн (донорлордун) линиясы боюнча пландалууда. 
 “Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын  22 жана 23-беренелерине ылайык, токтом долбоору коомдук талкуу үчүн Өкмөттүн (www.gov.kg) жана  Кыргыз Республикасынын Финансы министрлигинин  (www.minfin.kg) расмий сайтына жарыяланган (жайгаштырылган). 

